Appell Inferjuri Numru 48/2017/1 LM

MALTA

QORTI TAL-APPELL

(Kompetenza Inferjuri)

ONOR. IMHALLEF
LAWRENCE MINTOFF

Seduta tas-16 ta’ Dicembru, 2020

Appell Inferjuri Numru 48/2017/1 LM

Jason Pace (K.I. 144571M)
(“lI-appellant”)

vs.

Alfred Xerri (K.l. 822455M)
(“lI-appellat”)

II-Qorti,
Preliminari

1. Dan huwa appell maghmul mir-rikorrent Jason Pace (K.l. 144571M) mid-
decizjoni moghtija mill-Qorti tal-Magistrati (Malta) (minn issa ‘| quddiem “I-

Ewwel Qorti”), fid-19 ta’ Frar, 2020 (minn issa ‘'l quddiem “is-sentenza

appellata”) li permezz taghha I-Ewwel Qorti ¢ahdet it-talbiet kollha tar-rikorrent

appellant, bl-ispejjez kollha kontra tieghu.

Fatti

2. Ir-rikorrent istitwixxa proc¢eduri quddiem I-Ewwel Qorti sabiex I-intimat
jigi kkundannat ihallsu s-somma ta’ hdax-il elf u hames mitt Euro (€11,500)
rapprezentanti |-prezz ta’ xoghol u servizzi rezi mir-rikorrent lill-intimat, skont

skrittura privata li dawn kienu ffirmaw bejniethom.

Mertu

3. Mill-provi jirrizulta li r-rikorrent kien gie avvicinat mill-intimat sabiex
jippresta servizzi bhala middle-man bejn I|-intimat u ghadd ta’ periti u
professjonisti ohra sabiex l-intimat ikun jista’ jikseb permess mill-Awtorita tal-

Ippjanar fi zmien relattivament gasir.

4. L-intimat wiegeb billi eccepixxa li t-talba tar-rikorrent hija infondata fil-
fatt u fid-dritt stante li -ammont pretiz mir-rikorrent mhux dovut. Qal li huwa
pacifiku li bejn il-partijiet kien gie ffirmat ftehim f'Ottubru tal-2012, li permezz
tieghu l-intimat kien inkariga lir-rikorrent sabiex japplikalu mal-Awtorita tal-
Ippjanar u jikseb il-permessi relattivi rigward xoghlijiet li kellhom isiru fuq art
agrikola proprjeta tal-intimat, li tinsab fl-inhawi ta’ Irdum Depiro gewwa Had
Dingli. L-intimat qal li dakinhar li gie konkluz dan il-ftehim, huwa kien hallas

erbat elef u hames mitt Euro (€4,500) lir-rikorrent akkont tas-servizzi li dan kien
obbliga ruhu li jipprovdi, jigifieri li jaghmel dak kollu li huwa necessarju mil-lat
amministrattiv u procedurali sabiex japplika ghall-permessi mal-Awtorita tal-
Ippjanar, liema zvilupp kien jinvolvi xoghol ta’ restawr u rikostruzzjoni ta’ gebel
tas-sejjieh, ir-rikostruzzjoni ta’ kamra preezistenti sabiex isservi bhala
agricultural store, u |-kostruzzjoni ta’ giebja fil-proprjeta tar-rikorrent. L-intimat
zied jghid li huwa kien ittermina I|-ftehim ghall-habta ta’ Marzu tal-2015
minhabba inadempjenza kontrattwali da parti tar-rikorrent, u dan wara li r-
rikorrent wera disinteress u non-kuranza fl-ezekuzzjoni tal-obbligi assunti
minnu permezz tal-ftehim li |-partijiet kellhom bejniethom, u I-intimat spi¢ca
jaghmel parti kbira mix-xoghol hu stess, jew qabbad lil terzi biex jaghmlu dan ix-
xoghol huma, kif ukoll sabiex tigi kompletata I-applikazzjoni mal-Awtorita tal-
Ippjanar ghall-hrug tal-permessi necessariji. L-intimat qal li ftit wara li |-partijiet
ikkonkludew il-ftehim bejniethom, ir-rikorrent ma bediex jikkoopera mieghu, u
ghad li l-intimat kien jipprova jaghmel kuntatt mar-rikorrent sabiex jara I-
applikazzjoni ghall-permessi mal-Awtorita tal-lppjanar fiex kienet waslet, ir-
rikorrent gajla kien jirrispondi. L-intimat zied jghid li dan wassal biex kien hemm
dewmien esagerat sabiex jinhargu |-permessi relattivi, li nhargu fGunju tal-
2016, jigifieri erba’ snin wara I|-ftehim iffirmat bejn il-partijiet. Kompla jghid li
kieku r-rikorrent wettaq I-obbligi tieghu skont |-iskrittura privata tal-2012, dan
kien ikollu dritt biss li jircievi hlas tal-bilan¢ rimanenti, jigifieri d-differenza bejn
id-depozitu li thallas mill-intimat u |-prezz miftiehem bejn il-partijiet ta’ €11,500,
u ghalhekk li kieku r-rikorrent qeda l-inkarigu fdat lilu kif miftiehem bejn il-
partijiet, il-bilanc tal-prezz li ghad irid jithallas mill-intimat huwa ta’ €7,000. L-

intimat gal li langas dan l-ammont mhu dovut minnu ghaliex kien hu li spicca
jaghmel il-parti |-kbira tax-xoghlijiet miftiehma bejn il-partijiet. Qal ukoll [i fi
kwalunkwe kaz, anki li kieku r-rikorrent ghamel ix-xoghol kollu kif miftiehem
bejn il-partijiet, dan xorta wahda m’ghandux jedd ghall-hlas tal-ammont
komplessiv ta’ sebat elef Euro (€7,000), ghaliex il-permessi relattivi hargu diversi
xhur wara li kien gie tterminat il-ftehim. L-intimat eccepixxa wkoll li huwa qatt
ma rcieva xi forma ta’ request for payment minghand ir-rikorrent, jew inkella xi
forma ta’ fattura sabiex jissostanzja I-ammont pretiz minnu u jaghti rendikont
tas-servizzi pprovduti minnu. L-intimat ikkonkluda billi gal li r-rikorrent ghad irid

igib prova tas-servizzi li allegatament ta lill-intimat.

5. Fix-xhieda tieghu quddiem I-Ewwel Qorti, ir-rikorrent Jason Pace spjega li
huwa jaghmel xoghol bhala konsulent fil-qasam tal-planning, fejn klijenti
jikkomunikaw mieghu sabiex jaghmillhom kuntatt ma’ avukati jew periti li jkunu
intizi dwar il-ligijiet tal-ippjanar. Qal li l-intimat kellu kamra minghajr permess
f'zona li taga’ barra mil-limiti tal-izvilupp, u ried jaghmel giebja f'sit vicin I-
irdumijiet ta’ #ad-Dingli, u kien ghalhekk li dan avvicina lir-rikorrent. Ir-rikorrent
spjega |li huwa mar fuq is-sit diversi drabi flimkien mal-intimat u ma’
draughtsman, sabiex jiehdu I-kejl necessarju u wara avvicinaw lill-perit li kellu
jiehu hsieb jahdem fuq il-process tar-regolarizzazzjoni tas-sit tal-intimat. Ir-
rikorrent gal li saret I-applikazzjoni mal-Awtorita tal-lppjanar, wara li I-intimat
kien hallas depozitu ta’ €4,500 u zied jghid li skont il-ftehim |i kellhom
bejniethom il-partijiet, |-intimat wara kellu jhallas €11,500. Kompla jispjega li |-
intimat ma kienx ser ikollu x’jagsam ma’ spejjez ohra ghajr ghal dak li kellu jaghti
lilu. Ir-rikorrent kompla jghid li meta saret |-applikazzjoni mal-Awtorita tal-

Ippjanar, il-permess ma harigx mill-ewwel, u ghalhekk kien sar appell minn dan
ir-rifjut. Qal li I-intimat inzamm infurmat b’kull stadju li kienu waslu fih il-
proceduri. Kompla jghid li meta eventwalment hareg il-permess, |-intimat beda
jeib hafna skuzi biex ihallsu, u fost affarijiet ohra qal li r-rikorrent ma kien
ghamel xejn biex hareg il-permess. Ir-rikorrent gal li darba minnhom |-intimat
kien gallu li ried iwaqqgfu mill-inkarigu moghti lilu, ghalkemm wera l-intenzjoni li
jkompli jahdem bl-istess perit u avukat inkarigati mir-rikorrent. Ir-rikorrent qgal

li I-perit u I-avukat inkarigati minnu kien hallashom hu.

6. Fil-kontroezami r-rikorrent qal li I-prezz miftiehem mal-intimat kien ta’
€11,500 b’kollox, u kkonferma li wara li r¢cieva depozitu ta’ €4,500, I-intimat kien
ghad bagaghlu bilan¢ ta’ €7,000 x’ihallsu. Waqt il-kontroezami, ir-rikorrent qal
li I-intimat lilu gatt ma talbu jiegaf mill-inkarigu li kien tah, ghaliex meta talbu
jieqaf, ir-rikorrent kien informa lill-intimat li kien ser jirtira I-applikazzjoni mal-
Awtorita tal-lppjanar, imma l-intimat kien gal li ried ikompli ghaddej bl-istess
applikazzjoni. Qal li I-intimat lilu ma ridux jieqaf mix-xoghol, imma riedu biss

johrog mix-xena.

7. L-intimat Alfred Xerri waqt id-depozizzjoni tieghu qal li |-ftehim li kellu
mar-rikorrent kien li I-permess mill-Awtorita tal-lppjanar kellu jinhareg fi zmien
xahrejn. Qal li I-ftehim kien wiehed verbali u huwa kien gabel li jhallas €11,500
lir-rikorrent tax-xoghol li kellu jaghmel. L-intimat qal li minkejja I-weghda li kien
ghamillu r-rikorrent li I-permess seta’ johrog fi zmien xahrejn, meta hu ghamel
il-verifiki tieghu kien sab li |-process biex jinhareg permess mill-Awtorita tal-

Ippjanar idum sentejn. L-intimat gal li huwa kien beda jirranga hajt tas-sejjieh

fil-proprjeta tieghu li kien waqga’, imma kien twaqgqaf milli jaghmel dan mill-
Awtorita tal-Ippjanar. L-intimat qal li huwa ried iwaqqaf I-inkarigu li kien ta lir-
rikorrent meta kien hemm xi persuni li galulu li kien hemm nies li hallsu |-flus lir-
rikorrent u bagghu ma hadux is-servizz minghandu. Qal li dak iz-zmien li pprova
jittermina l-inkarigu tar-rikorrent, il-permess kien ghadu ferm ’il boghod milli
johrog. L-intimat qgal li huwa kien gie infurmat mill-perit tieghu li kien hemm
bzonn |i jigu pprezentati pjanti godda sabiex il-permess seta’ jkompli jigi
pprocessat. Qal ukoll li r-rikorrent nagas milli jaghmel ix-xoghol relatat mad-
Dipartiment tal-Agrikoltura. Spjega li 1-€4,500 huwa kien tahom lir-rikorrent
gabel kien sar il-ftehim bil-kitba bejniethom, imma [|-ftehim bil-miktub sar
dakinhar stess li I-partijiet kienu ftiehmu verbalment dwar dak li kellu jsir,
ghaliex r-rikorrent kien gie bl-iskrittura lesta. L-intimat qal li fl-iskrittura mkien
m’hemm miktub li r-rikorrent kellu jiksiblu |-permess fi zmien xahrejn. L-intimat
ikkonferma li I-permess eventwalment kien hareg, u qal li minkejja li huwa kien
hallas €4,500 lir-rikorrent, dan baga’ ma tahx ircevuta ghal dan il-hlas. L-intimat
gal li min-naha tieghu huwa gatt ma talab lir-rikorrent jaghtih ircevuta ghal dan
il-hlas. Qal ukoll li wara li hareg il-permess mill-Awtorita tal-lppjanar, ir-rikorrent

kien rega’ avvic¢inah u talbu I-flus.

8. ll-Perit Daniel Grima xehed li huwa kien sar jaf lill-intimat meta laggghu
mieghu r-rikorrent. Spjega |li meta r-rikorrent fehmu x-xoghol li kien jehtieg I-
intimat x’kien jinvolvi, huwa mill-ewwel kien irrimarka li din kienet bicca xoghol
difficli. Qal ukoll li fir-rigward ta’ din il-bi¢¢a xoghol, huwa kien jiehu I-
istruzzjonijiet minghand ir-rikorrent, u meta hu ma baqax jahdem fl-uffi¢cju tar-

rikorrent, huwa kien informa b’dan lill-intimat. Qal li dakinhar I-intimat kien

wiegbu li huwa xorta wahda ried li jibga’ jahdem bih, u ghalhekk ix-xhud kien

gallu biex ihallas il-kontijiet pendenti li kellu mar-rikorrent sabiex ma jkunx

hemm problemi fil-futur.

Is-Sentenza Appellata

8.

Permezz tad-decizjoni moghtija fid-19 ta’ Frar, 2020, |-Ewwel Qorti

ddecidiet dwar din il-vertenza billi ¢ahdet it-talbiet kollha tar-rikorrent, u dan

wara li ghamlet is-segwenti konsiderazzjonijiet:

“llli fil-qosor Il-eccezzjonijiet tal-intimat li jinkorporaw fihom espozizzjoni tal-fatti
mertu tal-kawza huma bbazati fug erba’ binarji (i) li ebda flus ma huma dovuti
minhabba inadempjenza kontrattwali tar-rikorrent; (ii) it-terminazzjoni unilaterali
tal-ftehim min-naha tal-intimat f’Marzu tas-sena 2015, il-permessi eventwalment
hargu fix-xahar ta’ Gunju 2016; (iii) minghajr pregudizzju ghas-suespost l-intimat kien
hallas depozitu ta’ €4,500 mis-somma ta’ €11,500 miftiehma bejn il-partijiet u
ghalhekk fl-aghar ipotezi hija dovuta s-somma ta’ €7,000 u mhux €11,500; (iv) I-
eccipjent gatt ma rcieva talba formali ghall-hlas.

i fil-mertu I-partijiet kienu ffirmaw skrittura ta’ ftehim bejniethom f'Ottubru 2012.
Dan il-ftehim miktub bl-idejn u esebit a fol. 2 mal-avviz tat-talba jghid hekk:

“Jiena Jason Pace (ID 144571M) han naghmel xoghlik Ta’ pjanti u permessi Sa Biex
ingibb il-Hittan tal sejjieh u kamra legali u gibbja li Tkun fil-propeta’ Alfred Xerri, issa
Alfred Xerri haj tighni Depositu 4500€. Meta ix-xolijiet u il-permessi ikunu lesti kollha
Alfred Xerri jihalas il-kumplament ta’ €11,500. Issa jekk xaxga tmur hazina jiena u
Jason Pace nati il-flus lura. Dipositu.”

i r-rikorrenti Jason Pace iddeskriva r-rwol tieghu bhala ‘middle-man’ bejn il-klijenti,
f’dan il-kaz Alfred Xerri u avukati/periti dwar permessi tal-planning. Ghalkemm fix-
xhieda tieghu jiddeskrivi ruhu ukoll bhala ‘speci ta’ consultant’ effettivament dan ma
huwiex minnu ghaliex huwa personalment ma joffri u ma offra ebda servizz
professjonali u specjalizzat imma, tal-anqas fid-dehra, offra biss servizz ta’ go-

between bejn il-klijent u professjonisti intizi fil-process ghall-ottjeniment tal-permess
tal-ippjanar mill-awtoritajiet kompetenti.

lli kostatazzjoni tar-rwol tar-rikorrent huwa importanti fl-ezami tal-materja sabiex
jigi stabbilit taht liema ordinament guridiku s-servizz li joffri r-rikorrent jaqa’. II-Qorti
tikkunsidra li s-servizz allegatament offrut mir-rikorrent huwa wiehed ta’ kiri ta’
xoghol li jaga’ taht I-artikolu 1623 tal-Kap. 16 li jghid hekk:

“1623. ll-kiri ta’ xoghol u ta’ industrija hu kuntratt li bih wahda mill-partijiet
tintrabat li taghmel xi haga ghall-parti I-ohra, bi hlas li din tintrabat li taghtiha.”

Illi fix-xhieda tieghu r-rikorrent jiddeskrivi x-xoghol li jaghmel bhala li jikkonsisti
f’koordinament ma’ draughtsman on site, konsultazzjoni mal-perit, applikazzjoni mal-
MEPA (il-hlas tal-MEPA thallsu direttament mill-intimat) u ingaggar ta’ avukati ghan-
nom tal-klijent.

i mix-xhieda johrog li r-rikorrent ingagga draughtsman, perit u avukati sabiex
jassistuh fil-process tal-applikazzjoni tal-permess mal-MEPA jew inkella laggaghhom
mal-intimat. Jirrizulta ukoll illi fix-xahar ta’ Marzu 2015 I-intimat temm
unilateralment is-servizzi tar-rikorrent. Il-permess eventwalment hareg u dan wara li
gew sottomessi pjanti u kien hemm ukoll process tal-appell.

i r-rikorrent stqarr li Iltaga’ mal-intimat fl-ufficcju tieghu, fil-prezenza tal-partner
tieghu Joe Lebron u li “Hadlt is-site; mort bi draughtsman, kejjilna diversi drabi, mhux
darba, nahseb xi sitt darbiet ghax nagra mtarrag hemmhekk; xi sitta jew seba’ darbiet
morna (omissis). Id-draughtsman kien Liston Bongailas.” “Kejjilna kollox, ghamilna I-
pjanti; morna ghand il-Perit Daniel Grima ghandu I-ufficcju San Pawl u bdejna I-
process ... (omissis) applikajna I-MEPA, hallas il-contribution Alfred sewwa?, u bdejna
I-process. Il-dik ma hargitx mal-ewwel stage ...”.

i fix-xhieda tieghu Il-intimat Alfred Xerri qal kif gej fir-rigward tal-ingaggar tar-
rikorrent Jason Pace:

“ll-Qorti: Il-Perit tieghek min hu?

Ix-Xhud: Joseph Saliba. Dan kien beda I-process, ghax hu li gara, jekk forsi nista’
nispjega, dan kont ged nirranga hitan tas-sejjieh, gew tal-MEPA u waqqfuni.
Hemmhekk fejn qaluli, isma’, trid tapplika ghal permess u I-process ha jiehu xi sentejn.
Hemmhekk fejn kelli laggha maghhom, il-MEPA stess u hekk gara dan.

II-Qorti: U Jason Pace kif dahal?

Ix-Xhud: Dan Jason Pace, dan kelli wiehed qged jahdimli hemmhekk, gol-hitan tas-
sejjieh, u kien hemm wiehed Paul Zahra ... ehe Zahra, u qalli isma’ qalli, kellem lil
Censu, xi hadd li jogghod hdejh, bennej, qalli ghax ghandu wiehed ged jirrangalu
kollox (sottolinear u enfasi mizjud). Qalli dan jirrangalu fi Zzmien qasir. U emmint

dawn [-affarijiet jiena hu ... u cempiltlu lil dan Jason, jien cempiltlu. Meta rajt li mhu
ghaddej xejn, li mhu veru xejn u anke Paul Zahra avZani u qalli ogghod attent ghax
dak li semmejtlek ged jigdimhom. Minn dak il-hin stess baghattlu messagg ghidtlu
isma’, ejja nghalqu x’ghamilt sal-lum u niskwerjaw kollox u nghalqu.

Dr Matthew Cutajar: Meta kien dan Sur Xerri? Meta kien li inti ghidt lis-Sur Jason Pace
illi xtaqt twaqqaf ir-relazzjoni li kellkom bejnietkom fir-rigward tal-permessi?

Ix-xhud: Id-data ma niftakarhiex imma mill-emails u I-messaggi ...

Dr Matthew Cutajar: Bejn wiehed u iehor? Jekk tista’ ...

Ix-xhud: M’ghandix idea. Ha nkun gieghed ...

Dr Matthew Cutajar: Liema sena? Jew kemm wara li kontu ftiehemtu abbazi ta’ din?
Ix-xhud: Naf li gabel I-elezzjoni, mhux li ghaddiet ta’ gabilha.

II-Qorti: 2008?

Ix-xhud: Ghax meta saret |-elezzjoni ...

II-Qorti: Le 2013.

Dr Matthew Cutajar: 2013 iva.

Ix-Xhud: Meta saret I-elezzjoni, peress li jiena go mohhi mmaginajt li dan I-irrangar
(sottolinear u enfasi mizjuda) kellu xi konnessjoni mal-politika, ghidtlu issa nbidel il-

Gvern, x’se naghmlu? Qalli issa ahjar anzi. Igifieri ghalhekk ged nghid li jista’ jkun i
qgabel dik I-elezzjoni. U ghadni niftakar il-kliem eZatt, qalli issa ahjar, iktar nirrangaw
malajr (sottolinear u enfasi mizjud). Pero kont incempillu hafna drabi igifieri, ma

kienx ikellimni, ma kienx jirrispondini, u imbaghad forsi kien jirrispondini xi messagg
igifieri servizz zero.

II-Qorti: Igifieri ha tifhem il-Qorti, igifieri dana Jason Pace, dan tqabbad biex
jirrangalek biex johrog il-permess?

Ix-xhud: Hekk fhimt jiena ehe.
Dr Matthew Cutajar: Meta tghid li tgabbad biex jirrangalek biex johrog il-permess,
biex jaghmillek xi xoghol amministrattiv? Biex tifhem ahjar il-Qorti.

Ix-Xhud: Propja biex johrogli I-permess minn xi hbieb, jiena fhimt minn xi hbieb,
minn xi ‘l hawn, minn xi ‘| hemm johrogli I-permess. Li llum tghallimt li dawn |-

affarijiet ma jsirux (sottolinear u enfasi mizjud). Imma dak il-hin hekk hsibt. Forsi

kont dagsxejn ghama.”
i I-intimat xehed ukoll kif gej:

“II-Qorti: Dan kien ftehim bil-miktub, intom kontu gia ghamiltuh verbali gabel? Igifieri
kontu ftiehemtu bil-kliem?

Ix-xhud: Qalli verbalment u nahseb anke wagqt li ged niffirmaw il-ftehim, li fi zmien
xahrejn se jgibli I-permess.”

i mill-provi li hargu matul il-kors tal-kawza, ghalkemm jidher illi r-rikorrent verament
agixxa ta’ middleman u lagqa’ lill-intimat mal-professjonisti imsemmija, ma hargu I-
ebda provi konkreti illi r-rikorrent hallas I-ispejjez ta’ dawn il-professjonisti. Langas
ma jidher illi r-rikorrent kien b’xi mod involut (ghajr b’mod superficjali fil-fazi inizjali)
sabiex gie effettivament ottjenut il-permess tal-ippjanar in kwistjoni. Ma tressqux
provi li jistghu b’xi mod jiggustifikaw li s-servizzi, jekk kien hemm, li gew prestiti,
kellhom valur imqar vicin is-somma msemmija fil-ftehim. Skont ir-rikorrent, il-prezz
miftiehem kellu jkun kemm ghas-servizzi tieghu u kif ukoll ghall-ispejjez tal-
professjonisti (ghajr ghall-contribution fee tal-MEPA li I-intimat kellu u fil-fatt hallas
hu). Madanakollu m’hemmx I-icken prova fil-process illi saru tali hlasijiet mir-
rikorrent. Anzi, gew esebiti ircevuti li juru li jekk sar xi hlas, dan sar min-naha tal-
intimat. Inoltre r-rikorrent nagas milli jaghti rendikont dettaljat jew dokumentazzjoni
dwar l-ispejjez li huwa allegatament ghamel u dan minkejja li kellu kull opportunita i
jaghmel dan kemm qabel din il-kaw:za kif ukoll waqt dawn il-proceduri.

i dan kollu jwassal lill-Qorti sabiex tikkonkludi minghajr ebda dubju illi I-causa vera
tal-ftehim bejn il-partijiet kienet wahda illecita u cioe illi r-rikorrent tramite I-kuntatti
tieghu kellu “jirranga” sabiex jigi akkwistat il-permess tal-izvilupp mehtieg mill-
intimat f’'qasir Zmien. Bhala tali I-ftehim ma jista’ qatt jigi infurzat minn kwalunkwe
Qorti.

i I-Art. 987 u I-Art. 990 tal-Kap. 16 tal-Ligijiet ta’ Malta jiddisponu kif gej:

“987. L-obbligazzjoni minghajr kawza, jew maghmula fuq kawza falza jew illecita,
m’ghandha I-ebda effett.

990. ll-kawza hija illecita meta hija pprojbita mil-ligi jew kuntrarja ghall-ghemil xieraq
jew ghall-ordni pubbliku.”

Ili kif intgal mill-Prim Awla tal-Qorti Civili fis-sentenza fl-ismijiet: George Bonnici et
vs Silvio Naudi (Rif. Nru. 604/1996/2PS, deciza 31 ta’ Mejju 2006):

“Jibda biex jigi osservat illi kif inhu pacifiku I-kawza illecita hi materja kuntrarja ghall-
ordni pubbliku ghax ipprojbita mil-ligi u ghalhekk ma tiswiex. Dan allura jaghmel ma
jiswiex il-ftehim li jkun jiddependi minnha: vitiatur et vitiat. Ara Artikolu 1054, Kodici
Civili; Kollez. Vol. XLIII P.Il p. 646 ...”

Ili kif intqal ukoll mill-Qorti tal-Appell Civili (Superjuri) fis-sentenza fl-ismijiet Angelo
Spiteri pro et noe vs Andrew Cilia et (ECLI:MT:ACIV:2016:99570, deciza 11 ta’ Marzu
2016):

“Dan I-agir kjarament jikkostitwixxi kawZa illecita li hija definita permezz tal-Artikolu
900 tal-Kodici Civili, li jfisser li kawza hija ille¢ita meta hija pprojbita mil-ligi, jew
kuntrarju ghall-ghemil xieraq jew ghall-ordni pubbliku. Dan il-principju ta’ kawza
illecita wkoll kien trattat diversi drabi minn din il-Qorti, fosthom fis-sentenza taghha
tas-6 ta’ Ottubru, 1999, fl-ismijiet Julia Borg et vs Carmel Brignone fejn inghad is-

7

segwenti: “Gie anzi kostantament ritenut illi fdawn ié-cirkostanzi n-nullitd tal-

obbligazzjoni setghet tigi sollevata mill-istess Qorti ex officio (sottolinear u enfasi

mizjuda). “Hija bla effett kwalunkwe obbligazzjoni maghmula fuq kaw:za illecita u I-
kawza hija illecita meta hija projbita mil-ligi jew kuntrarju ghall-ghemil xieraq jew
ghall-ordni pubbliku. U konvenzjoni hija kontra I-ordni pubbliku meta hija kontra I-
interess generali. Il-kwistjoni tal-legalita jew le tal-konvenzjoni minhabba kawza
illecita tista’ tigi sollevata ex officio.” (Vol. XLID.p.684 deciza minn din il-Qorti fl-
ismijiet Charles Pace et vs Philip Agius et) “llli ‘rebus sic stantibus’ kif logikament
jikkonkludi Pacifici Mazzoni:- “Il giudice non pu0 accogliere la domanda diretta ad
ottenere I'adempimento di una convenzione fondata sopra causa illecita, o che abbia
un oggetto turpe o contrario alla legge, benché il debitore non apponga eccezione di
sorta” (Istituzioni, Vol. Il para. 167) u ghalhekk il-Qorti thoss li ghandha tissolleva ‘ex
officio’ in-nullita tal-kondizzjoni fug migjuba u maghha n-nullita tal-konvenzjoni
relattiva”. (Vol. XLIIIC.ii.646):. Hekk ukoll fis-sentenza ta’ din il-Qorti tat-8 ta’ Jannar,
2010 fl-ismijiet Arthur Briffa et vs Carmelo Farrugia et, fejn inghad: “L-ewwel Qorti
waslet ghall-konkluzjoni li fil-kuntratt imsemmi kien hemm kawza illecita, u
konformement lagghet din I-eccezzjoni billi osservat li “La darba I-konvenju sar biex
jithallas b’datio in solutum dejn gej minn kaw:za illecita, il-konvenju wkoll huwa milqut
b’dik il-kawza illecita, u t-talbiet maghmula fic-Citazzjoni, mahsuba biex jitwettaq
konvenju, ghalhekk ma jistghux jintlagghu.” It-talbiet attrici konsegwentement gew
michuda.”

Illi ghalhekk f’'dan il-kaz ma jistax ir-rikorrent jigi quddiem il-Qorti u jittanta jirkupra I-
bilanc tal-prezz ta’ servizzi li allegatament saru minnu meta dawn mhux biss kienu
jikkontemplaw agir illegali izda per di pit angas biss ingiebet prova sodisfacenti
taghhom fil-kors ta’ din il-kawza.

Decide

ll-Qorti qieghda ghalhekk tiddisponi minn din il-kawza billi tichad it-talba tar-
rikorrent bl-ispejjez kontrih.”

L-Appell
9. Permezz tar-rikors tal-appell intavolat fid-9 ta’ Marzu, 2020, |-appellant

talab lil din il-Qorti,

“

... joghgobha thassar, tirrevoka u tikkancella s-sentenza fl-ismijiet premessi,
moghtija mill-Qorti tal-Magistrati (Malta) fid-19 ta’ Frar tas-sena elfejn u ghoxrin
(2020), u filwagqt illi tichad I-eccezzjonijiet kollha tal-appellat konvenut tilqa’ t-talba
tal-appellant attur kif dedotta minnu fir-rikors promutur u dan bl-ispejjez taz-zewg

istanzi kontra I-istess appellat konvenut.”

10. Ir-rikorrent appellant jghid li huwa hass ruhu aggravat bid-decizjoni tal-
Ewwel Qorti ghaliex fil-fehma tieghu din nagset milli taghmel apprezzament
korrett tal-provi prodotti u tal-ligi applikabbli fil-mertu meta ¢ahdet it-talba
tieghu. Jghid |li minkejja |i bhala regola generali, din il-Qorti ta’ revizjoni
m’ghandhiex taghmel apprezzament tal-provi mill-gdid jew tiddisturba |-
konkluzjonijiet tal-Ewwel Qorti, dan jista’ jsir f'kaz li jkun hemm ragunijiet serji
bizzejjed ghal dan, ghaliex jekk ma jsirx dan tkun ser issir ingustizzja mal-
partijiet. Zied jghid li f’'dan il-kaz, fil-fehma tieghu jezistu ragunijiet serji bizzejjed

ghalfejn din il-Qorti ghandha tiddistruba l-apprezzament u |-evalwazzjoni tal-

provi processwali li ghamlet |I-Ewwel Qorti. Kompla jghid li meta Qorti tkun
rinfaccjata b’verzjonijiet opposti ghal xulxin, u fejn ikun hemm provi
konfliggenti, il-gurisprudenza tghallem |i |-Qorti trid timxi fuq il-kriterji tal-
kredibilita, tal-konsistenza u tal-verosimiljanza tax-xhieda f'"dawn i¢-¢irkostanzi.
Qal li filwaqt li I-Ewwel Qorti kkonkludiet li I-kuntratt bejn il-partijiet huwa
bbazat fuq kawza illecita, fl-istess hin il-Qrati jishqu li I-kuntratt huwa I-ligi bejn
il-kontraenti li ffirmaw il-kuntratt, u dak li I-partijiet jiftiehmu dwaru fil-kuntratt
huwa espressjoni tar-rieda taghhom. Zied jghid |i meta ftehim isir kif trid il-ligi,
kemm ghal dik li hija sustanza kif ukoll ghal dik li hija forma, dak il-ftehim isir ligi
bejn il-partijiet, u meta I-ftehim isir kif trid il-ligi, dan jista’ jinbidel biss bi ftehim
iehor bejn il-partijiet. L-appellant jghid |i skont l-artikolu 993 tal-Kap. 16, il-
kuntratti ghandhom jigu esegwiti b’bona fidi, u jobbligaw mhux biss ghal dak li
jinghad fihom, izda wkoll ghall-konsegwenzi kollha |i ggib maghha I-
obbligazzjoni skont ix-xorta taghha, bl-ekwita, bl-uzu jew bil-ligi. Qal ukoll li fejn
il-kliem ta’ konvenzjoni mehud fis-sens skont I-uzu fil-kuntratt huwa c¢ar, ma
hemm l|-ebda lok ghal interpretazzjoni ulterjuri mill-Qrati. L-appellant zied jghid
li I-gurisprudenza taghna tispjega li fejn il-volonta tal-kontraenti hija liberament
espressa, mhux lecitu ghall-Qorti li tinterpreta tali konvenzjoni jew tattribwilha
motivazzjoni ulterjuri li la tirrizulta mid-dic¢itura tal-ftehim u langas minn
¢irkostanzi ohra. Zied jghid i fejn is-sinifikat tal-konvenzjoni jkun ¢ar u fejn il-
fatti li jkunu wasslu ghal dak il-ftehim u I-fatti sussegwenti ma jpoggux fid-dubju
[-volonta tal-kontraenti, ma jkunx lecitu ghall-gudikant li jaghti lil dik I-iskrittura
sinifikat divers minn dak liberament espress mill-kontraenti. L-appellant
jaghmel riferiment ukoll ghad-dispozizzjonijiet tal-artikoli 987 u 990, iccitati

mill-Ewwel Qorti fid-decizjoni taghha, u jsemmi decizjonijiet tal-Qorti fejn
jintgal illi d-duttrina tiddistingwi bejn kaz fejn I-illegalita jew |-immoralita hija
unilaterali, u fejn hija bilaterali. Qal li f'dan il-kaz l-appellant iddeskriva r-rwol
tieghu bhala dak ta’ ‘middle-man’ bejn il-klijent, f'dan il-kaz l-appellat, u I-
avukati/periti inkarigati mill-appellant ghall-process tal-ottjeniment tal-
permess tal-ippjanar f'isem |-appellat. L-appellant gal li fix-xhieda tieghu huwa
rrefera ghalih innifsu bhala ‘konsulent’ li xoghlu kien li joffri servizz professjonali
specjalizzat, jigifieri li jkun go-between bejn il-klijent u |-professjonisti intizi fil-
process ghall-kisba tal-permess tal-ippjanar mill-awtoritajiet kompetenti. L-
appellant kompla jghid |i mill-provi jirrizulta li huwa verament agixxa bhala
middle-man, u lagqa’ lill-appellat mal-professjonisti msemmija, tant hu hekk i
I-permessi relattivi hargu. L-appellant qal li minn dan jirrizulta li huwa kien
involut sabiex gie miksub il-permess tal-ippjanar inkwistjoni, u I-prezz miftiehem
bejn il-partijiet kien kemm ghas-servizzi tieghu kif ukoll ghall-hlas tal-
professjonisti mgabbda minnu. L-appellant insista li minn dan jirrizulta b’mod
car u inekwivoku |i m’hemm |-ebda kawza ille¢ita bejn il-partijiet, u
kuntrarjament ghall-konkluzjoni milhuga mill-Ewwel Qorti, jirrizulta li |-
appellantirrenda servizzi lill-appellat sabiex setghu jinhargu I-permessi relattivi.
L-appellant ikkonkluda billi gal li anki f’kaz li jirrizulta li kien hemm kawza illecita,
din kienet maghrufa ghaz-zewg partijiet, u t-tnejn li huma kienu partecipi ghall-
iskrittura privata, u ghalhekk I-appellat m’ghandux jibbenefika minn tali kawza

illecita billi jibga” ma jhallasx dak dovut minnu lill-appellant.

Ir-Risposta tal-Appell

11. L-appellat fir-risposta tieghu qal li I-aggravji mressqa mill-appellant huma
infondati fil-fatt u fid-dritt u ghalhekk I-appell ghandu jigi michud ghad-diversi
ragunijiet spjegati minnu. Qal li principju bazilari fil-ligi pro¢edurali taghna huwa
li I-obbligu tal-prova ta’ fatt imiss dejjem lil min jallegah, u huwa l-attur li jrid
jipprova I-fatti minnu premessi u allegati fic-Citazzjoni. Qal ukoll li I-Qorti trid
tkun moralment konvinta li I-attur issodisfa I-oneru tal-prova tieghu. L-appellat
gal li fdan ir-rigward, l-appellant ma gab |-ebda prova sodisfacenti sabiex
isahhah l-allegazzjoni tieghu |i pprovda s-servizzi li gieghed jippretendi hlas
taghhom, u gal li [-unika prova mressqa mill-appellant kienet ix-xhieda tieghu
stess moghtija kemm fl-ezami u fil-kontroezami. L-appellat qal li minkejja li |-
appellant kien qal li kien ser jipprezenta lid-draughtsman bhala xhud, dan ma
ttellax sabiex jaghti d-depozizzjoni tieghu quddiem |-Ewwel Qorti, u minkejja li
[-appellant kien wieghed li ser jipprezenta kopji tal-ircevuti ta’ hlasijiet li
allegatament ghamel lill-periti u avukati mahtura minnu, huwa baga’ m’ghamilx
dan. L-appellat gal li minkejja li nghata diversi opportunitajiet sabiex iressaq tali
provi, I-appellant baga’ ma ressaqgx provi sabiex jikkonvinci lill-Qorti li dawn is-

servizzi verament gew rezi minnu.

12. L-appellat kompla jghid li kuntrarjament ghal dak li m’ghamilx I-appellant,
huwa ressaq diversi provi li juru li I-ebda ammont mhuwa dovut minnu lill-
appellant, ghaliex dan ma wettagx l|-obbligi kontrattwali assunti minnu. L-
appellat ghamel riferiment ghax-xhieda tal-Perit Daniel Grima, li gal li minn
meta giet itterminata r-relazzjoni bejn il-partijiet wara f'"Marzu tal-2015, is-

seduti kollha tal-ippjanar kien jattendi ghalihom il-perit wahdu, u xi drabi kien
jattendi ghalihom ukoll il-konsulent legali tal-appellat. ll-Perit Grima kkonferma
wkoll li l-appellant gatt ma attenda ghal dawn is-seduti. L-appellat ghamel
riferiment ghall-korrispondenza pprezentata minnu, u gal li minn hawn jidher
car lidak ix-xoghol li suppost kien gieghed jiehu hsiebu |-appellant, fil-verita kien
gieghed isir minnu, inkluz il-koordinazzjoni tax-xoghol b’rabta mat-thejjija ta’
site plans u method statements, il-korrispondenza mal-perit u mal-avukat
inkarigati biex jiehdu hsieb ix-xoghol, u xoghol ulterjuri. L-appellat gal ukoll li
minkejja li rrizulta ppruvat li r-relazzjoni kuntrattwali bejn il-partijiet giet
itterminata f'Marzu tal-2015, mill-provi jirrizulta li I-permess relattiv inhareg
fGunju 2016, u ghalhekk I-appellant ma jistax jinsisti li I-permess kien rizultat

tas-servizzi allegatament rezi minnu.

13. L-appellat gal li anki f'’kaz li din il-Qorti kellha ssib li hemm xi ammont
dovut minnu skont |-iskrittura privata ffirmata bejn il-partijiet, jekk
ipotetikament hemm xi ammont dovut skont I-iskrittura privata, l-appellat irid
ihallas biss il-bilan¢ rimanenti skont I-istess skrittura, jigifieri d-differenza bejn
id-depozitu ta’ €4,500 li kien diga thallas lill-appellant u I-€11,500 maqbula fl-
iskrittura privata, li jwasslu ghall-bilan¢ ta’ €7,000, ghaliex il-ftehim bejn il-
partijiet jistipula b’'mod ¢ar |li meta x-xoghlijiet u |-permessi jkunu kollha lesti,
Alfred Xerri jhallas il-kumplament, igifieri s-€7,000. L-appellat gal li I-intenzjoni
tal-partijiet kienet li wara li huwa hallas id-depozitu ta’ €4,500, kien jifdal bilan¢
ta’ €7,000 x’jithallas lill-appellant. L-appellat qal li jekk wiehed kellu jaghrbel din
il-kwistjoni b’mod oggettiv, jasal ukoll ghall-konkluzjoni li fl-isfond tal-fatti

inkontrovertibbli u quddiem in-natura ambigwa tas-servizz li kellu joffri |-

appellant, huwa ferm aktar verosimili li s-somma li kien fadal biex tithallas mill-

appellat kienet €7,000 u mhux €11,500, kif gieghed jippretendi |-appellant.

14. L-appellat qal li I-Ewwel Qorti kienet ¢ara meta kkonkludiet li I-causa vera
tal-ftehim bejn il-partijiet, minghajr ebda dubju kienet wahda illecita, u I-
gurisprudenza taghna hija kostanti fis-sens |i tiddeskrivia causa bhala wahda
illecita meta din tikkontempla sitwazzjonijiet projbiti mil-ligi jew kuntrarji ghall-
ordni pubbliku. Quddiem |-argument tal-appellant li anke li kieku kienet tezisti
causa illecita, I-appellat m’ghandux jithalla jibbenefika minn dan |-istat ta’ fatt
billi jigi ezonerat mill-obbligu ta’ hlas, I-appellat jghid li dan l-argument mhux
biss huwa wiehed assurd, imma huwa wkoll nieges minn kull forma ta’ logika
legali. L-appellat gal li huwa minn ewl id-dinja li wiehed ma jistax jippretendi
hlas, bil-barka tal-ligi, ghal obbligu illecitu li seta’ wieghed u/jew wettaq fuq
inkarigu ta’ terz. L-appellat qgal li huwa kiseb il-permessi tal-ippjanar relattivi
b’mod legali permezz tas-solitu process tal-ippjanar u bl-ghajnuna ta’
professjonisti inkarigati minnu. Qal li I-permess hareg erba’ snin wara |-ftehim
pattwit bejn il-partijiet, u l-appellat m’ghamel |-ebda gwadann mill-ftehim li
huwa kellu mal-appellant, ghaliex li kieku kellu jiggwadanja, huwa kien jikseb il-

permess fi zmien xahrejn kif gie mwieghed, u mhux wara tant snin.

15. L-appellat qal li I-appell intavolat mill-appellant kien wiehed frivolu u
vessatorju, ghaliex l-appellant proceduralment nagas milli jaghmel I-almu
tieghu biex jikkonvinci lill-Ewwel Qorti li huwa ghandu raguni fil-pretensjonijiet
tieghu, fosthom ghaliex nagas milli jressaq il-provi li wieghed li ser iressaq; billi

naqas milli jaghmel trattazzjoni finali tal-appell li intavola huwa stess; il-causa

tal-kuntratt kienet wahda illecita kif ukoll ir-rikors tal-appell tal-appellant kien
wiehed infelici ghall-ahhar. In vista ta’ dan, |-appellat qal li I-appellant ghandu

jigi kkundannat ghall-hlas tal-ispejjez ta’ dan l-appell.

Konsiderazzjonijiet ta’ din il-Qorti

Din il-Qorti sejra tghaddi sabiex tikkonsidra l-aggravji mressqa mill-appellant,
fid-dawl tar-risposta tal-appellat, u tal-konsiderazzjonijiet li ghamlet I-Ewwel

Qorti biex waslet ghad-decizjoni taghha.

L-aggravju principali: nuqqas ta’ apprezzament korrett tal-provi prodotti u
tal-ligi applikabbli fil-mertu

16. L-appellant jghid li I-Ewwel Qorti nagset milli taghmel apprezzament
korrett tal-provi prodotti quddiemha mill-partijiet, meta kkonkludiet li t-talbiet
tieghu m’ghandhomx jigu akkolti, kif ukoll nagset milli taghmel apprezzament
korrett tal-ligi applikabbli fil-mertu. Jirrizulta li I-appellant hass ruhu aggravat |-
aktar bil-parti tad-decizjoni li kkonkludiet li I-ftehim bejn il-partijiet kien
imsawwar fuq causa illecita u ghalhekk il-ftehim bejn il-partijiet ma setax jigi
infurzat mill-Qrati in vista tad-difett f'wiehed mill-elementi essenzjali biex
ftehim jista’ jitqgies li ghandu rabta kontrattwali bejn il-partijiet. L-appellant
argumenta li kuntratt ghandu I-forza ta’ ligi bejn il-partijiet li jiffirmawh, u li
f'dan il-kaz iz-zewg partijiet ghall-ftehim kienu jafu ghal xiex kienu geghdin

jiffirmaw meta qablu li I-appellant ghandu jinghata |-inkarigu li nghata mill-

appellat. B”‘inkarigu’, il-partijiet riedu jfissru li I-appellat kien lest li jhallas sabiex
[-appellant jaghmel uzu mill-kuntatti u hbiberiji li kien maghruf li ghandu sabiex
jikseb permess mill-Awtorita tal-lppjanar fi zmien relattivament qasir. L-
appellant qal li s-servizz li huwa joffri huwa wiehed fejn igabbad nies
professjonali ma’ persuni li jkunu jehtiegu xi servizz mill-Awtorita tal-lppjanar,
izda ¢ahad li f'dan il-kaz huwa wieghed lill-appellat li I-permess seta’ jinhareg fi

zmien xahrejn.

17. llI-Qorti gieset il-provi prodotti quddiem |-Ewwel Qorti, minn fejn jirrizulta
li |-partijiet kienu ghamlu skrittura privata bejniethom |li permezz taghha I-
appellant kellu joffri servizz ta’ middle-man bejn |-appellat u draughtsmen,
periti u avukati inkarigati minnu, sabiex jghin lill-appellat jikseb permess mill-
Awtorita tal-lppjanar. Skont din l-iskrittura, il-hlas magbul bejn il-partijiet ghall-
ghoti ta’ dan is-servizz kellu jkun ta’ hdax-il elf u hames mitt Euro (€11,500), li
minnhom l-appellat hallas lill-appellant erbat elef u hames mitt Euro (€4,500)
bhala depozitu meta tah I-inkarigu. Minkejja dan, wara li istitwixxa dawn il-
proceduri, I-appellant baqga’ jinsisti li huwa kien ghad kellu jircievi I-prezz shih
miftiehem mal-appellat ta’ €11,500, u kien biss fir-risposti li ta in kontroezami li
[-appellant ammetta li huwa kien ghad fadallu jircievi I-bilanc bejn id-depozitu li
nghata, u |-prezz miftiehem bejn il-partijiet originarjament, jigifieri d-differenza
ta’ €7,000 u mhux il-€11,500 li huwa semma fir-rikors tieghu. L-appellant spjega
li huwa ghamel tajjeb ghal diversi spejjez relatati mal-hrug tal-permess, fosthom
hlasijiet lil professjonisti bhal periti u avukati, u I-appellat ma kien ser ikollu
johrog |-ebda spejjez ohra ghajr ghal dawk li ftiehmu dwarhom il-partijiet. Minn
dak li rrizulta quddiem I-Ewwel Qorti, mhux car langas x’kien is-servizz li kellu

jippresta l-appellant lill-appellat, ghaliex filwaqt li [-appellant ta l-impressjoni li
huwa kien involut biss biex jingagga persuni professjonali li setghu jassistu lill-
appellat, I-appellat fix-xhieda tieghu spjega li huwa kien inkariga lill-appellant
biex dan permezz tal-hbiberiji u |-kuntatti li kellu, jghinu jikseb il-permess
mehtieg fi zmien ferm agsar minn dak li normalment jiehu pro¢eduri bhal dawn.
Imma l-appellat kien jaf li I-process ‘normali’ ghall-kisba ta’ permess bhal dan
idum ferm aktar minn xahrejn. Mill-provi jirrizulta wkoll li minkejja li [-appellant
kellu jipprezenta kopji ta’ rcevuti ghal hlasijiet li huwa jghid li ghamel lil terzi
sabiex ikun jista’ jiffacilita I-kisba ta’ dan il-permess, tali provi dokumentariji
bagghu ma gewx prodotti, u ghalhekk inholog dubju serju dwar jekk I-appellant
fil-fatt ipprestax imqgar parti mis-servizzi mweghda lill-appellat, ghaliex mill-
provi jirrizulta wkoll li kien I-appellat li rsista u gabad numru ta’ professjonisti
jehinuh biex dan il-permess seta’ jinhareg. Mix-xhieda tal-Perit Daniel Grima
guddiem I|-Ewwel Qorti, jirrizulta wkoll li ghal zmien twil huwa kien jattendi
ghas-seduti tal-Awtorita tal-lppjanar wahdu, jew inkella akkumpanjat mill-
konsulent legali tal-appellat, minghajr |-assistenza tal-appellant u mhux fuq
inkarigu tieghu. L-appellat xehed li parti sostanzjali mix-xoghol mehtieg, kien sar
minnu, u huwa sahansitra ghamel diversi spejjez in konnessjoni mal-proceduri
ghall-kisba tal-permess. L-appellant spjega li minkejja li huwa ttermina l-inkarigu
tal-appellant fMarzu tal-2015, il-permess relattiv hareg f'Gunju tal-2016,
jigifieri erba’ snin wara li gie ffirmat il-ftehim bejn il-partijiet. L-appellat xehed
ukoll liwara li hallas id-depozitu lill-appellant, huwa pprova jikkomunika mieghu
diversi drabi, izda dan beda jinjorah jew jaharbu. Mill-korrispondenza esebita
jirrizulta li I-appellat ghamel diversi tentattivi biex jikkomunika mal-appellant,

anki billi stiednu jmur ghandu fl-uffic¢ju tieghu sabiex jitkellmu dwar dan I-

inkarigu.

18. Imma hawnhekk din il-Qorti, bhall-Ewwel Qorti, trid tesprimi I-
preokkupazzjoni taghha dwar il-causa tal-ftehim bejn il-partijiet. Jirrizulta li |-
appellat kien avvicina lill-appellant wara li sema’ minghand diversi persuni li dan
seta’ jintervjeni b’xi mod fix-xoghol ta’ awtorita pubblika u jghinu jikseb
permess tal-ippjanar fi zmien relattivament qasir. L-appellat, minflok ma ha
hsieb jingagga persuni professjonali tal-fiducja tieghu sabiex jassistuh, u
probabbilment anki ghaliex ried ikun kopert b’permess biex ikun jista’ jkompli
xoghol li jirrizulta li kien diga beda jaghmel minghajr permess, avvicina lill-
appellant, tah somma flus u stenna li dan jiffacilita I-kisba tal-permess tal-
ippjanar relattiv. It-terminu ta’ xahrejn meta kellu jigi konkluz dan Il-inkarigu, u
li xehed dwaru l-appellat, ma jirrizultax mill-iskrittura privata ffirmata bejn il-
partijiet. Imma mix-xhieda moghtija mill-appellat, jirrizulta |i dan fittex I-
ghajnuna ta’ xi hadd li seta’ jghinu jhaffef il-process fil-kisba tal-permess. L-
appellat fehem li biex seta’ jsir dan, kienu ser isiru xi atti illeciti jew li jmorru
kontra |-ordni pubbliku, tant hu hekk li fit-tahdidiet li kellu mal-appellant kien
stagsieh jekk il-fatt li ssejhet elezzjoni kienx ser ikun ta’ xkiel, u quddiem |-Ewwel
Qorti xehed li I-appellant kien assigurah li dan il-fatt ma kienx ser ikun problema,
anzi |-affarijiet kienu ser jimxu aktar malajr. ll-partijiet it-tnejn li huma kienu jafu
li I-causa tal-ftehim li kellhom bejniethom la kienet servizz professjonali u lanqas
servizz lecitu, ghaliex meta I|-affarijiet isiru kif ghandhom isiru m’hemmx il-
htiega li jitgabbad middle-man biex jinkseb permess minn awtorita pubblika. II-

Qorti tirrileva li l-appellat stess qal quddiem I-Ewwel Qorti, li wara dan I-

episodju, huwa rrealizza li “dawn l-affarijiet ma jsirux”, ghalkemm donnu
ntebah b’dan wara li kien inkariga nies professjonali u halla I-affarijiet jiehdu I-

kors naturali taghhom biex setghu jigu konkluzi.

19. ll-Qorti tqis li I-appellant ipproceda quddiem |-Ewwel Qorti sabiex jittenta
jesegwixxi obbligazzjoni mniggsa mit-turpitudni tieghu stess. F'sentenza fl-
ismijiet lan Pecorella vs. Sovereign Caterers Limited u Ronald Azzopardi?, il-

Qorti kitbet:

“In tema legali jigi osservat li hu pacifiku fil-gurisprudenza li hija bla effett kwalunkwe
obbligazzjoni maghmula b’kawza illecita u I-kawza hija illecita meta hija pprojbita mil-
ligi jew kuntrarja ghall-ghemil xieraq jew ghall-ordni pubbliku u I-konvenzjoni hija
kontra I-ordni pubbliku meta hija kontra I-interess generali.”

[I-Qorti tqis li hija m’ghandhiex ghalfejn tapprofondixxi aktar dwar dan il-punt.
Huwa mill-aktar ovvju li dak li ftiehmu dwaru |-partijiet imur kontra I-interess
generali, ghaliex allahares nghixu f’socjeta fejn sabiex tikseb permess minghand
awtorita pubblika, hemm il-htiega |li tingagga s-servizzi ta’ sensar jew middle-
man li joffri bi hlas |-uzu tal-‘kuntatti’ u ‘I-hbiberiji’ tieghu biex jinkisbu permessi
tal-ippjanar. Dan f'kuntest fejn il-hrug ta’ permessi tal-ippjanar jaga’ fl-ambitu
tad-doveri ta’ ufficjali pubblici li huma mhallsa mill-erarju pubbliku biex jaghtu
servizz lic-cittadin, minghajr il-htiega tal-ebda intervent minn ebda middle-man.
In vista ta’ dawn il-konsiderazzjonijiet, din il-Qorti gieghda tagbel mal-
konkluzjoni li waslet ghaliha I-Ewwel Qorti, li I-causa tal-kuntratt mertu ta’ dawn

il-proceduri kienet wahda illecita, u l-appellant ghalhekk m’ghandu |-ebda jedd

1Q. A. (Sup.), 03. 03. 2012.

ghall-hlas pretiz minnu. Tqis ghalhekk li l-aggravju tal-appellant mhuwiex

gustifikat, u tichdu.

Decide

Ghar-ragunijiet premessi, din il-Qorti tiddeciedi dwar I-appell tal-appellant
billi tichad l-aggravju sollevat mill-appellant u tikkonferma d-decizjoni

appellata fl-intier taghha.

Spejjez tal-proceduri fl-ewwel istanza jibgghu kif decizi, filwaqt li l-ispejjez ta’

dan l-appell huma a karigu tal-appellant.

Mogrija.

Onor. Dr Lawrence Mintoff LL.D.
Imhallef

Rosemarie Calleja
Deputat Registratur

